გრიპის (H1N1) პრევენციულ ღონისძიებებისა და მართვის ორგანიზაციულ საკითხებთან დაკავშირებით, სამედიცინო პერსონალის უკეთ ინფორმირებისა და რეკომენდაციების მიწოდების მიზნით 2011 წლის 26, 27, 28 იანვარს და 9, 10 და 11 თებერვალს ქალაქებში ბათუმი, ზუგდიდი, ოზურგეთი, ქუთაისი, რუსთავი, თელავი, ახალციხე, მცხეთა და გორი ჩატარდა შეხვედრები აჭარის ავტონომიური რესპუბლიკის, გურიის, სამეგრელო – ზემო სვანეთის, იმერეთის, რაჭა–ლეჩხუმი ქვემო სვანეთის, ქვემო ქართლის, კახეთის, სამცხე–ჯავახეთის, მცხეთა–მთიანეთის და შიდა ქართლის რეგიონების სამედიცინო დაწესებულებების ხელმძღვანელებთან,  რომლებიც ინფორმირებული იქნენ ზამთრის პერიოდის დადგომასთან დაკავშირებით გრიპის პრევენციული ღონისძიებების გატარების შესახებ და ამომწურავი პასუხი გაეცათ ყველა დასმულ კითხვასთან დაკავშირებით. 

საქართველოს მთავრობის 2011 წლის 26 იანვრის №109  „სახელმწიფო საკუთრებაში არსებული მოძრავი ნივთების (გულის დეფიბრილატორის) თხოვების ფორმით გადაცემის შესახებ“ განკარგულების შესაბამისად, 2011 წლის 25 თებერვალს შპს „საქართველოს რკინიგზას“ (ერთი ერთეული გულის დეფიბრილატორი) და სსიპ – საქართველოს საპატრიარქოს (ერთი ერთეული გულის დეფიბრილატორი და ერთი ერთეული ლითონის ყუთი) გადაეცა გულის დეფიბრილატორები.

საქართველოს შრომის, ჯანმრთელობისა და სოციალური დაცვის სამინისტროს ბალანსზე რიცხული ნარკოტიკული საშუალებების შენახვის (უსასყიდლოდ, ყოველგვარი ანაზღაურების გარეშე) მიზნით, 2011 წლის 14 იანვარს შპს „მედფარმა პლუსთან“ გაფორმდა შეთანხმება ურთიერთთანამშრომლობის შესახებ 2011 წლის 14 იანვრიდან 2012 წლის 15 იანვრამდე.
